Colossenses 1:1 i Colossenses 1:5

SIrRIrRI KAARETA PAULO
NIMENUKA'PI
COLOSSOS PONKON PIA

Atarakkannito' yewi' ta Paulo wani yai, siriri
kaareta menuka'piiya. Moropai innape Jesus
ku'nenan Colosse ponkon pia yarima'piiya. Maasa
pra inkamoro yenku'tl tiaronkonya etasa' tiuya
yenen. Tiaron to' nikupi ton ekaremeki'pi to'ya
Paapa yapurito'pe to'ya. Mirirl ye'nen Pauloya to'
panama, tiaron tinkupikon ton yapisi to'ya namai,
maasa pra Jesus wani to' pia, aasiri miikiri neken,
tiaron yu'se pra awani.

1 Uuri Paulo, Jesus Cristo naiponti'pl pe wani,
itu'se Paapa wani ye'nen. Uyonpakon Timoteo
yarakkirl wani siriri.

2 Sirirl kaareta menukauya sirirl aapia'nikon,
Paapa nimo'ka'san timiri ton pe, Colossos cidaderi
ponkon pia. Amiri'nikon innape Jesus Cristo kupi
pi' titko'mansenon pia yarimauya siriri.

Manni' epe'mira Paapa Uyunkon nitiri moril
aapia'nikon, moropai tiwanmira awe'to'kon ton
tirliya yu'se wai aapianikon.

Paulo Epiremato'

3 Apona'nikon anna epirema kaisari, Paapa,
Uyepotorikon Jesus Cristo yun, yapuri pi' anna
man tiwirl, 4 maasa pra innape Jesus Cristo
ku'sa'ya'nikon wenai moropai tami'nawironkon
Paapa pemonkonoyami' sa'namaya'nikon ye'nen.
> Siriri kupiya'nikon maasa pra epu'tiya'nikon,

tintirl pe, Paapa nikoneka'pl ka' po yapisiya'nikon
kupi sirirl.  Miriri nimiki pi' aako'mamikon,
siriri  e'piika'tinto' yekare, yairon pu'kuru
eta'piya'nikon pata pai. ¢ Itekare etaya'nikon
yai, mirlrl yapisi'piya'nikon moropai innape
awani epu'ti'piya'nikon. Miriri waranti niri
ekaremeki to'ya tiaronkon pi' tami'nawiri pata po.
Moropai innape ikupi to'ya. Miriri waranti ini'
panpl' pemonkonyami' e'piika'ti'pi, amiri'nikon
e'piika'ti'pi waranti, epe'mira Paapa nitirl'pl
yapisiya'nikon yai. 7 Siriri itekare eta'piya'nikon
uyonpakon Epafras winipai. Miikiri wani
teesenyaka'masen pe anna pokonpe Cristo ton
pe. Mirirl pi' teesenyaka'ma pi' aako'mami
amiri'nikon ton pe. & Miikiriya, 1' kai'ma amiri'nikon
e'sanamato’ ton tilsa' Mori Yekaton Wanniya
aapia'nikon, ekaremeki'pi anna pi'.

9 Mirirl ye'nen tiwirl esati pi' anna ko'mami
Paapa pi' amiri'nikon ton pe. Ayekarekon
eta'’pl annaya pata pai, esati annaya Paapa pi',
aapia'nikon epu'nen tiito'peiya, itu'se tiwe'to'
epu'tikonpa. Moropai tami'nawiri Mori Yekaton
Wanniya itiri epu'tikonpa. 10 Miriri wenai
amiri'nikonya epu'ti, ' kai'ma Uyepotorikon e'to’
itu'se yawiri aako'mamikon, moropai tiwirl ikupi
pi' aako'mamikonpa. Miriri warantl ikupi pi'
aako'mamikon ya, tami'nawiri mori pe ayeserukon
eserama moropai Paapa yeseru yai epu'nen
pe panpi' awanikon. 11 Moropai Paapa pi' esati
annaya, tami'nawirl meruntl ke awanikonpa
imeruntiri ya'. Miriri Paapa meruntiri wani
tami'nawironkon meruntiri yentai. Mirirl wenai

tami'nawirl apona'nikon tui'sen yapitanipikonpa
teekore'mai pra, 12 moropai “Mori pe man”
taakonpa taatausinpai, mirirl esati pi' anna man
Paapa pi'. Maasa pra amiri'nikon ku'sai'ya taripai
tipemonkono pe, tilpia aako'mamikonpa a'ka ya'.
13 Miikirlya uuri'nikon mo'ka'’pi Makui winipai,
ewaron ta ko'manni tanne. Moropai uuri'nikon
enepi'piiya tinmu, tinapuri'pl pia, uyesa'kon
pe awe'to'pe. 14 Miikiri tinmu sa'mantasa’ ke,
imakui'pi unkupi'pikon ye'ma'piiya moropai
tiiwanmira ikupi'pliya.

Paapa Yenponen Pe Cristo Wani

15 Cristo wani 1' kai'ma Paapa wani yenponen pe,

manni' Paapa, teesera'masen pepin, yenponen pe.

Ipikku pe pu'kuru miikiri wani inmu pe,

tami'nawironkon inkoneka'pi yentai.

16 Maasa pra miikirlya tami'nawiron koneka'pi

ka' po moropai sirirl non po.

Teesera'masen koneka'piiya,

moropai teesera'masen pepin koneka'pliya.

Inkamoro kore'ta tami'nawironkon inserlyami'
koneka'piiya,

moropai manni'kan ipikkukon yepuru ton

inseriyami' koneka'pliya.

Miikiriya ikupl'pl timiri ton pe,

kure'ne tami'nawironkonya tapurito'pe.

17 Tami'nawiron kupi tiuya rawiri Cristo wani'pi.

Moropai tami'nawiron ko'mannipi pi' aako'mami
sirirl

itu'se tiwani yawirl tima'tani'se pra.

18 Pemonkon esa' yaiponti pi' ipu'pai ko'mami
manni' waranti,

miikirlya innape tiku'nenan yaiponti ko'mannipi
Sirird.

Miikirl wani ko'mannito' esa' pe tiwe'sen pe.
Miikiri e'mi'sa'ka'pi e'mai' pe isa'manta’'san rawiri,
ipikku pe tiwanipa taminawironkon yentai. 19 I'
kai'ma Paapa wani yenponen pe awani, maasa
pra Paapa pe pu'kuru awani miito'pe, itu'se Paapa
e'to’ yawirl. 20 Miriri ye'nen miikiri tinmu we-
nai Paapaya tami'nawiron tinkoneka'san mana'po
yu'se awani'pl tiipia. Taripai miikiri Paapa enasa'
man mori pe pemonkonyami' yarakkirl. Maasa
pra tinmu mini eti'kamo'pi paki'nan po aasa'manta
yai. Mirirl wenai tami'nawironkon tinkoneka'san
mana'po'pliya tiipia siriri non po tiwe'sanon mo-
ropai ka' po tiwe'sanon mana'po'pliya.

21 Pena amiri'nikon ko'mami'pi aminke Paapa
pi'. Paapa yeyaton pe awani'pikon. Maasa pra
imakui'pl ankupikon ko'mannipl wenai moropai
imakui'pl eesenumenkato'’kon wenai. 22 Tiise
tinmu sa'mantato’ wenai amiri'nikon kupi'pi
Paapaya tiwakiri pe, amiri'nikon yaripa tlipia,
mori pe imakui'pi ton pra. Miriri yai ani'ya
taa eserike pra awani: —Imakui'pi miikiri —
taiya pepin. 23 Mirirl kupliiya, tiise innape ikupi
pi' aako'mamikon e'pai awani, teeseta'kai pra.
Miikirl nimiki pi' aako'mamikon, manni' itekare
aneta'pikon wenai. Manni' eta pi' tami'nawironkon
ko'mami, miriri itekare ekareme'nen pe uuri
Paulo enasa’ siriri.

Paulo Esenyaka'mato’

Innape Jesus Ku'nenan Ton Pe

24 Atausinpan pi' wai e'taruma'tito’ pi'
amiri'nikon wenai. Maasa pra Cristo e'taruma'ti'pl
waranti, e'taruma'ti ko'mannipi, unkupi ton
pe inekaremeki'pi yawirl. Ipemonkonoyami'
ton pe, inmo'ka'san ton pe e'taruma'ti siriri.
Inkamoro, inmo'ka'san wani itesa’ waranti,
iwaikkatoi pe to' wani. 25 Moropai miriri waranti
e'taruma'ti, maasa pra Paapaya uku'sa' sirirl
Jesus nimo'ka'san poitiri pe. Mirirl tirl'pliya
unkonekaton pe amiri'nikon piika'titon pe, 26 miriri
tami'nawiri timaimu ekaremeki pi' uuko'manto'pe.
Siriri  itekare inonomi'pi, tami'nawironkon
nepu'ti'pi pepin. Miriri yenposai'ya sirirl
tipemonkonoyami' pia. 27 Miriri yenpo tluya ta'pliya,
see warantiipemonkonoyami'ya miriri esenomi'pi
epu'to'’pe kai'ma. Miriri tirl'pliya tami'nawironkon
pemonkonyami' pia, Judeuyami' pia neken pra.
Pena ani' nepu'ti pepin miriri Cristo ko'mami
tami'nawironkon tipemonkonoyami' ya'. Mirirl
wenai mori pu'kuru yapisiya'nikon Paapa winipai
epu'tiya'nikon.

28 Sirirl waranti Cristo yekare ekaremekiuya
tami'nawironkon pi'. Tami'nawirl epu'nen pe e'to' ke
apanamauya'nikon, moropai ayenupauya'nikon
tiwin pi' awanikon tanne, Cristo piawonkon pe
awanikonpa, tami'nawiri mori pe awanikonpa
e'to’ yawirl, Paapa pia amiri'nikon yenpouya yai.
29 Miriri yaino ton pe esenyaka'ma ko'mannipi
sirirl. Umoron epu'tiuyya ko'mannipi siriri
tilse Cristo nitiri'pi umeruntiri pe, miriri ke
esenyaka'ma siriri.

2

1 Teeseka'nunkai uuri esenyaka'ma amiri'nikon
ton pe epu'tiya'nikon yu'se wai. Paapa maimu
ekaremeki p1' uuko'mami tiwe'taruma'tii. Moropai
manni'kan Laodicéia ponkon tonpe, moropai
tami'nawironkon tiaronkon uyera'matiponkon
pepin tonpe esenyakama. 2 Epirema ko'mannipi
inkamoro ko'manto'pe merunti ke taatausinpai
moropai inkamoro ko'manto'pe tiwe'sa'namai
tonpakon yarakkirl. = Moropai Cristo yekare,
pena ani' nepu'ti pepin, Paapa winipainon tepu'se
to' ko'manto'pe innape, miikiri epu'to'pe to'ya
yairl. Miikiri, Paapa winipainon wani Cristo pe.
Miriri warantl Paapa pi' esatl pi' uuko'mami
apona'nikon. 3 Maasa pra miikiri Cristo neken
wanil Paapa winipainon, anl' nepu'ti pepin
epu'tiya'nikon emapu'tinen pe. Paapa nepu'tl
epu'tiya'nikon emapu'tliya. ~Maasa pra miikirl
ton pra si'ma mirirl epu'tiya'nikon eserike pra
awani. 4 Miriri ye'nen tauya siriri amiri'nikon pfi',
tiaron seru'ye' erepansa’ pi' akore'ta'nikon, miikiri
eseurima, mori pe miikirl maimu pi' eesenku'tikon
namai. > Maasa pra uuri wani siriri aminke
api'nikon. Tiise esenumenkato' ya' amiri'nikon
pokonpe esepori. Moropai kure'ne atausinpan pi'
wai mori pe aako'mamikon pi', moropai innape
Cristo kupi pi' aako'mamikon yekare etauya pi'.

Cristo Yarakkiri Ko'mannito'

6 I' kai'ma Jesus yapisi'plya'nikon ayepotorikon
pe? Innape ikupl'plya'nikon. Mirirl waranti
yarakkiri ako'mantl. 7 Ipona apitati manni'
yel apitasa' warantl manni' tikara ke tiwani

yenen. Aako'manto'’kon rumakati iipia ini'
panpi' merunti ke awanikonpa, innape ikupi pi' '
kai'ma eesenupa'pikon yawiri. Moropai —mori pe
pu'kuru man, Paapa —taa pi' ako'manti tiwirirl.

8 Aka, epunenan pe tiwe'ku'sanon pe-
monkonyami' maimu pi', teesenku'tli pra e'tl.
Maasa pra miriri wanii' pe pra ri epu'nen pe to'
e'to’.  Pemonkonyami'ya neken tenupato'kon
pi' ayenupakon vyu'se to' wani. Moropai
sirir] pata po titko'mansenon esenumenkato'
ke ayenupakon to'ya. Tilse miriri wani
pepin Cristoya yenupanto'pe. Inkamoroya
ayenupakon pi' teesenku'tii pra e'tl. 9 Maasa
pra tami'nawiri 1' kai'ma Paapa wani manni'
warantl Cristo wani mirirl. Awani Paapa pe
tilse pemonkon pe eena'pi tipun ke. 10 Moropai
amiri'nikonya aako'manto'’kon yapisi'pl Paapa
winipai, Cristo pemonkono pe awanikon yenen.
I' ton pra awanikon pepin, maasa pra miikiri,
ayesa’kon wani tami'nawironkon inseriyami',
o'ma'’kon, meruntikon, nari'’kon yentai. Moropai
tami'nawironkon ka' po tiwe'sanon yentai awani.

11 Pena amiri'nikon Judeuyami' esenposa’
yai, amerekon pi'pl potti ya'ti'pi to'ya Paapa
pemonkono pe awanikonpa kai'ma. Miriri
waranti niri tipemonkono pe Cristoya amo'ka'pikon
yai, imakui'pi anku'pai awe'to'’kon mo'ka'piiya
imakui'pl kupilya'nikon namai. Miikirl Cristoya
ikupi'pi, pemonkonya pra. 12 Amiri'nikon
esenpatakona yai, penaron imakui'pi ayeserukon
yareti'ka'plya'nikon. Maasa pra Cristo sa'mantasa'
ya, moropai eesu'na'ti'pi ya, amirl'nikon

esuna'ti'pl. Moropai Paapaya Cristo pimi'sa'kasa'
yai, amiri'nikon pimi'sa'ka'pliya aako'mamikonpa,
innape merunti ke Paapa wani kupi'plya'nikon
ye'nen. 13 Amiri'nikon wani'pl pena isa'manta'san
waranti itu'se apunkon e'to’ yawirl ikupi
pl' aako'mamikon ye'nen. Mirirl imakui'pi
kupi'plya'nikon wenai isa'manta'san waranti
awani'pikon Paapa pemonkono pe pra. Tiise
Paapaya Cristo pimi'sa'kasa' yai, amiri'nikon niri
pimi'sa'ka'pliya. Moropai ankupi'pikon imakui'pi
kupi'pliya tami'nawiri tiiwanmira. 14 Moropai
uuri'nikon sa'mantato’ yentai awani'pi. Maasa pra
Moisés nuri'tiya yenupanto'ya taasa' see waranti:
—Ani'ya imakui'pi ku'sa’ ya, miikiri sa'manta e'pai
man —ta'pliya. Imakui'pi unkupi'pikon wenai
sa'mantan e'pai tiise yareti'ka'pi Cristoya, ini'
sa'mantan namai. Paki'nan pona tiisa'manta yali,
imakui'pi unkupi'pikon ye'ma'piiya tami'nawirl.
15 Moropai paki'nan pona tiisa'manta yai,
Cristoya teeyatonon yuwa'ka'pi. Manni'kan
o'ma'kon, uyaipontikon pi' tiiko'mansenon,
meruntikon, nari'kon, taminawiri inkamoro
meruntiri yuwa'ka'piiya.  Inkamoro kupi'piiya
tami'nawironkonya era'ma tanne, i' pe pra ri to'
enato'pe. Miriri waranti to' yentai Cristo ena'pl
tlisa'manta'pl wenai.

16 Mirirl ye'nen ani'ya taa ya api'nikon, sararu
yaniya'nikon ya, imakui'pi kupiya'nikon miriri,
taa to'ya. Moropai awukukon eniriya'nikon
ya, imakui'pl pe nirl awani. Moropai
eesenyaka'makon ya, Paapa ton pe tiku'ne'tito'
weiyu yai pra, moropai teera'tisen pe kapoi wani
yal eesenyaka'makon ya, moropai eri'kannito'

welyu yai eesenyakamakon ya, imakui'pi
pe awani, taa to'ya. Inkamoro ye'kakon
plinamaya'nikon e'pai pra man. 17 Maasa pra
pena, sirirl pi' Paapa eseurima'pl seru' pepin, 1'
kai'ma Cristo iipi ekareme'to'peiya. Taripai Cristo
iip1'pl. Miriri ye'nen miikiri neken yapuripai'nikon,
manni' aaipi ekarememnenan tapurii pra.
18 Tiaronkonya ayenupakon yairl pra Kki'tlit.
Tiwe'ne' tinera'ma'pikon pi' ayenupakon to'ya ya,
tiplinamai pra e'ti. Taa to'ya api'nikon amiri'nikon
tekanunkai amiri'nikon anenupapai to' wani
inseriyami' yapurikonpa kai'ma. Moropai tepu'se
awe'taruma'’tikon yu'se to' wani. Teesenupa'pikon
pl' mii pe to' wani teuren. Tiise inkamoro
ye'kakonya ayenupato'’kon tipiinamai pra e'tl
Maasa pra pemonkon esenumenkato' wani
waranti to' esenumenka. 19 Inkamoro ye'kakon
wani pepin Cristo pemonkono pe. Maasa pra
Cristo wani pepin to' pu'pai pe. Upu'paikon
winipai tami'nawirli uyesa'’kon wani e'waikkatoi
pe, tipun ke. Miriri waranti niri Cristo meruntiri
winipai uuri'nikon ipemonkonoyami' wani tiwin.
Moropai uuri'nikon ko'mannipi Cristoya ini'
panpi' epannito'pe moropai epu'to'pe itu'se Paapa
e'to’ yawiri.  Tiise inkamoro seru'ye'kon atarima
Cristo piapai.,

Sa'mantan Tipo Cristo Yarakkiri Ko'manni

20 Cristo pemonkono pe awanikon yenen
aasamantasa’ yai, amiri'nikon sa'manta'pl
ayeserukon winipai. Miriri ye'nen ini'ri
inkamoro siriri pata po titko'mansenon meruntikon
amiri'nikon  yaiponti  pi'  tilko'mansenonya

ayaipontikon eserike pra awani. Tiise i' ton pe
miriri ye'ka warayo'kon maimu yawiri iko'manpai
awanikon? Inkamoro pemonkono pe awanikon
pepin. 21 Taa to'ya api'nikon mirirl ye'ka kisapi'ti.
Moropai mirirl ye'ka kisena'ti, miriri ye'ka tappii
pra e'ti, taa to'ya api'nikon. 22 Tiise miriri ye'’kakon
wani ipatikari titko'mansenon pepin. Taatareti'kasen
pe miririkon wani. Miriri ye'nen —Mirirl ye'ka
Kisapi't], mirirl ye'ka Kkisena'ti —taa to'ya ya, 1' pe
pra ri awani. Maasa pra mai pe neken awani
ye'nen, warayo'konya yenupanto'pe neken awani
ye'nen. 23 Mirirl ye'nen yai pra mirirl taa to'ya
wani, mirirl Kisapi'ti, moropai miriri kisena'ti,
moropai mirirl Kisapi'ti, moropai inseriyami'
yapuri e'pai man, moropai tepu'se amoronkon
epu'tiya'nikon e'pai man, taa to'ya wani epu'nen
pe kai'ma. Tiise mirirl ye'kaya imakui'pi anku'pai
esenumenkanto' yuwati eserike pra awani.

3

1 Amirl'nikon e'mi'sa'ka'san Cristo yarakkir],
penaron ayeserukon ri'pl winipai. Mirirl ye'nen
ka' pon yu'se e'ti, o'non pata Cristo ereutasa'
manni' Paapa meruntiri wini. 2 Cristo winipainon
pi' neken esenumenkati, ini'ri tariron yeseru pi'
teesenumenkai pra. 3 Maasa pra tariron yeseru
pil' isa'manta'san warantl awanikon.  Taripai
aako'manto'kon wani Cristo yarakkirl. Moropai
Cristo ko'mami Paapa yarakkiri. Miriri ye'nen
aako'manto'’kon erama ani'ya pepin. 4 Tiise T'
pensa Cristo iipi yai, tami'nawironkonya era'ma.
Mori pe pu'kuru aaipi erama to'ya. Mirirl yai

Cristo yarakkiri amiri'nikon niri era'ma to'ya mori
pe pu'kuru, Cristo wani manni' waranti.

Uyeserukon Penaro' Moropai Amenan

5 Imakui'pi ki'ku'ti, isa'manta'pl waranti e't],
maasa pra imakui'pi kupl pi' isa'mantapi
ko'mami pepin. Mirirl waranti e'ti. = Pena
awani'pikon see waranti: Se' tapairl wiri'sanyami'
yarakkiri warayo'kon wani, tino'pikon pepin
yarakKiri. Moropai wiri'sanyami' nirl wani
warayo'kon yarakkiri, tinyokon pepin. Moropai
tiaron nura kupl pi' warayo'kon ko'mami
imakui'pi pe teesenumenkato'kon yawirl.
Moropai kure'ne 1' yu'se eesenumenkakon
ko'mannipi ayemannekon ton. Miriri
ayemannekon neken anapuripai awanikon
Paapa tapurii pra, manni'kan mia' ke ikonekasa'
yapurinenan waranti. Miriri ye'nen isa'manta’pi
waranti e'ti, miriri ye'kakon yapuriya'nikon
namai, imakui'pi anku'pai awanikon namai.
6 Maasa pra miriri ye'ka kupi pi' titko'mansenon
taruma'ti Paapaya kupi siriri. 7 Pena amiri'nikon
ko'manpitl'pl miriri imakui'pi kupi pi'. Maasa pra
penaron ayeserukon pi' aako'manpiti'pikon.

8 Taripai tami'nawiri miririkon rumakati.
Eekore'mato'’kon marari pra teekore'mai
awe'to'’kon tiaronkon yarakkirl rumakati.
Ayewanmakon pe tiaronkon Kku'to'yamnikon
rumakati. Moropai ani'rl eseurima e'pai pra
man tiaron winikii imakui'pi pe. Miriri ye'ka nura
pi' teeseurimai pra e'ti. 9 Seru'ye' tiaronkon pi'
tiwe'se pra e'tl. Maasa pra amiri'nikonya penaron
ayeserukon ri'pi rumaka'pi. Tami'nawiri imakui'pi

ankupi'pikon rumaka'piya'nikon. 10 Moropai
amenan ayeserukon ton yapisi'plya'nikon
ayewankon ya'. Moropai mori pe amiri'nikon
kupi pi' Paapa ko'mami siriri, tiwaranti amiri'nikon
e'to'pe kai'ma, moropai tami'nawiri tepu'tikonpa.
11 Miriri waranti amenan pe awanikon ye'nen
Judeu pe awanikon ya, moropai Judeu pe pra
awanikon ya 1' wani' awani pepin Paapa pia.
Moropai amerekon pi'pikon ya'tisa' to'ya ya,
ya'tisa' to'ya pra awani ya, I' wani' awani pepin
Paapa pia. Moropai pakko pe awanikon ya,
moropai eranne' pe awanikon ya, moropai to'
poitiritonon pe awanikon ya, moropai to' poitiri
pe pra awanikon ya, 1' wani' awani pepin Paapa
pia. Tiise Cristo ko'mami ya, ayewankon ya' miriri
neken wani ipikku pe. Maasa pra tami'nawironkon
uuri'nikon yewan ya' Cristo ko'mami.

12 Paapa nimenka'san pe awanikon tipemonkono
pe. Mori pe tiwe'sanon pe awanikon, insanama'san
kureme. Mirirl ye'nen tiaronkon samnamati.
Tiaronkon winikii mori ku'tl, moropai tiaronkon
winikii mii pe tiwe'se pra e'tl. Tilse eranmira
e'tl, moropai teekore'masen pe pra e'ti, T
ri etayanikon pi'. 13 I' rl tiaronkon nikupi
awinikli'nikon yapitani't], moropai i' ta'pi to'ya
ku'tl aawanmira'nikon. Tiwanmira Uyepotorikonya
ankupi'pikon imakui'pi kupi'pi waranti iku'ti.
14 Moropai miririkon tami'nawirl tauya manni'
yentai tiwe'sa'mamai ako'manti tiaronkon
pokonpe. Maasa pra miriri e'sa'namato’ wenai,
tami'nawiri mori pe aako'mamikon timurukun pe.

15 Tami'nawiri amiri'nikon wani Cristo

pemonkono pe, tiwin pi' awanikon tiise. Paapaya
amo'ka'pikon mori pe aako'mamikonpa timurukun
pe. Miriri yenen tiwanmin Cristo winipainon
ko'manto'’pe ayewankon ya' eturumakati,
ayeserukon epu'tikonpa. Moropai —Mori pe man,
Paapa —taa pi' ako'manti Paapa pi'. 16 Moropai
Cristo yekare epu'tl pi' aako'mamikon yu'se wai
inl' panpi' epunen pe awanikonpa. Moropai
tami'nawiri miriri anepu'tikon ke tiaronkon
yenupa pl' moropai to' panama pi' aako'mamikon
yu'se wai. Eserenkatl Paapa maimu e'menukasa’
erenkato’ pi' moropai Paapa yapurito' pi'
Moropai Jesus yeseru pi' teeseurimasen eren
pi' eserenkati, Paapa yapuri pe. —Mori pe
pu'kuru man Paapa —kai'ma eserenkati. 17 Miriri
tami'nawirl ikupiya'nikon manni' moropai 1'
taaya'nikon manni' waranti, iku'ti Uyepotorikon
Jesus maimu pe. Moropai ka'ti Paapa pi': —Jesus
Cristo wenai anna piika'tisa'ya nai mori pe —ka'tl
Paapa pi'.

I' Kai'ma Ko'manni Amenan Uyeserukon
Yarakkiri

18 Taripai wiri'sanyami' tinyo kenankon pana-
mauya sirirl. Anyokon maimu yawirl tiwe'sen
pe e'ti, wiri'sanyami'. Miriri waranti ikupiya'nikon
e'pai awani, maasa pra mirirl yu'se Uyepotorikon
wani ye'nen.

19 Moropai warayo'kon tino'pi kenankon pana-
mauya sirirl. Ano'pikon sanamati. To' ekore'mato’
ton tepose pra mori pe e'ti to' yarakKkiri.

20 Taripai moreyami' panamauya siriri Cristo
pemonkono pe si'ma ankupikon ton pi'. Ayunkon

moropai asankon maimu yawirl iku'tl. I' taasa’
to'ya ya, to' maimu yawiri iku'ti. Maasa pra miriri
waranti ikuplya'nikon ya, Paapa ka' pon wakiri pe
awani.

21 Taripai amiri'nikon to' yunkonyami'
panamauya sirirl. Imakui'pl anmukukon nikupi
yako'menkayanikon yai, inkamoro tekatonkai
pra e't], tilse to' piika'tiya'nikon yuwati, to'
esewankono'ma namai.

22 Taripai amiri'nikon tikaraiwari kenankon
panamauya siriri. Akaraiwarikon maimu yawiri
e'ti tami'nawiron ankupikon pi'. —Uyera'maiya
yenen ikupiuya aatausinpato'pe —Kkai'ma,
teesenumenkai pra. Tilse imaimu yawiri iku'ti
ayera'maiya'nikon pra tilse. Cristo pemonkono
pe awanikon ye'nen, yairi iku'ti. Maasa pra
miikirl namaya'nikon ye'nen. 23 Tami'nawiron 1'
rl ankupikon kupiya'nikon ya, iku'tl taatausinpai
pukuru. Mori pe esenyaka'matl Uyepotorikon
ton pe, warayo'’kon ton pe pra neken.
24 Maasa pra Uyepotorikonya arepakon kupi
epu'tiya'nikon.  Tipemonkonoyami' pia itiri tiuya
ta'pi tluya pantakaiya yai yapisiya'nikon kupi
sirirl. Maasa pra Uyepotorikon pe Cristo wani
yenen, miikirl ton pe eesenyakamakon miriri.
25 Moropai manni'’kan imakui'pi kupitiponkon
pemonkonyami' tepu'se pra, inkamoro repaiya
kupi sirirl e'taruma'tito' ke, to' nikupi'pi wenai.
Maasa pra Paapaya tiaronkon yuwa'ka pepin,
tlise tami'nawiri to' taruma'tiiya.

4

1 Taripai manni'kan tipoitiri kenankon pana-

mauya sirirl. Yairl e'ti apoitirikon pi', mori pe
to' konekaya'nikon yuwati. Maasa pra moro man
ayepotorikon ton ka' po. Miikirlya ayera'makon.

Panamanto’

2 Ako'manti tiwiri eepiremakon pi'. Moropai
I' kai'ma taaya'nikon, manni' amaimukon
pi' teesenumenkai epirematl. = Mori pe man
Paapa, ka'tl eepiremato'kon ya'. 3 Moropai
eepiremakon ya, anna pona epirematl. Paapaya
timaimu ekaremeki annaya pata'se’ ton tiito'pe.
Moropai Cristo yekare, sirirl tipose ani' nepu'ti
pepin ekareme'to'pe annaya epiremati. Miriri
wenai uuri wani sirirl tari atarakkannito' ta.
4 Mirirl ye'nen epiremati uuriya Cristo yekare
ekareme'to'pe aronne panpi', mori pe epu'to'pe
to'yva. Miriri waranti ekaremekiuya e'pai awani
miriri. > Amiri'nikon nirl tepu'se awanikon
e'pai man manni'’kan Paapa epu'nenan pepin
yarakkirl eeseurimakon ya. Moropai Cristo yekare
ekaremekl yuwati, to' yarakkiri eeseurimakon
kaisari. ¢ Tiaronkon yarakkirl eeseurimakon
ya, morl pe eseurimati, ini' panpl' amaimukon
anetapai to' e'to'pe. Moropai inkamoro eseurima
yai, yairl to' maimu yuuku epu'tiya'nikon yu'se
wali.

Tiwinkano'pt Pe Paulo Esekareme'to’

7 Uyonpakon, uwakirikon pu'kuru Tiquico,
esenyakama'’pi yairi pu'kuru uyarakkKiri,
Uyepotorikon esenyaka'mato' pi". Miikiriya
tami'nawirl amiri'nikon pi' uyekare ekaremeki.
8 Miikiri yarimauya siriri akore'ta'nikon
ayausinpai'nikon attito'pe. Moropai tami'nawirl

tari anna ko'mami ekareme'to'peiya,
aatausinpakonpa. 9 Miikiri yarakkiri Onésimo
witi, manni' uwakiri moropai yairi tiwe'sen. Miikiri
wani ayonpakon, akore'tanikon tiiko'mansen pe.
Inkamoroya tami'nawiri 1' kai'ma tari tiwe'ku'sen
ekaremeki api'nikon.

10 Taripai Aristarco, uyarakkiri tiwe'sen
atarakkannito' ta, miikiriya timaimu yarima sirirl
aapiamnikon. Moropai Marcos, Barnabé yakon
manen, miikiriya niri timaimu yarima. Miikiri
yekare epu'ti pi' naatli akore'ta'nikon tuuti
pil' eeseurimasa'. Miriri ye'nen aakore'ta'nikon
eerepami yai mori pe mapi'tii. 11 Moropai
Josué manni' Justo kai'ma tesa'sen, miikiriya
nirl timaimu yarima aapia'nikon.  UyarakKiri
teesenyaka'masanon Kkore'ta insamoro neken
wani Judeuyami' pe. Insamoroya kure'ne
uplika'ti'pi, 1' kai'ma tesa'’kon pe Paapa wani
epu'to'pe pemonkonyami'ya ekaremeki pi'.
12 Moropai Epafras, manni' ayonpakon
akore'ta'nikon tiwe'sen, miikiri wani Jesus
Cristo poitirl pe. Miikiriya niri timaimu yarima
aapia'nikon. Miikirl epirema ko'mannipi. Paapa
pi' esati pi' aako'mami kure'ne amiri'nikon ton pe.
Esatliya innape Paapa kupl pi' aako'mamikonpa
tiwird. Ini' panpi' epunen pe eenakonpa
moropai 1' taasa’ Paapaya yawirl ikupikonpa
kai'ma eepirema ko'mannipi. 13 Epu'ti pt'
wai miikiri esenyaka'ma'pi yeseru. Sa'man
kupi'pliya amirl'nikon tonpe moropai Laodicéia
ponkon moropai Hierdpolis ponkon tonpe niri.
Miriri epu'tl pi' wai. 14 Taripai uwakirikon

pu'kuru Lucas, manni' pri'vawonkon pepin pi'
teesenyaka'masenya, moropai Demasya niri
timaimu yarima pi' man. 15 Moropai umaimu
yarima pi' wai uyonpakon Laodicéia ponkon pia,
moropai Ninfa pia nirl moropai manni'kan itewi'
ta teeperepi'senon pia yarima pi' wai.

16 Siriri kaareta erenkasa'yanikon tipo,
marimatli Laodicéia ponkonya niri erenkato'pe.
Moropai Laodicéia pona niri unarima'pi
erenkaya'nikon e'pai man.

17 Moropai ka'tl Arquipo pi: —Ankupi pe
Paapa nitirl'pl, miriri kupil pi' ako'manki mori pe,
tami'nawiri yareti'kaya pikiri —ka'ti ipi'.

18 Taripai siriri menukauya siriri uyenya
ke pu'kuru. Umaimu man aapianikon.
Aawanmira'nikon uuri ki'ku'ti tiise atarakkannito'
ta wani p1' enpenatati. Moropai tauya Paapa pi"
—Mori pe to' piremaki, Paapa —tauya.

